
Léisungen Kapitel 6
Op der Aweiungsparty Säit 104

1. Lauschtert d’Gespréich e puermol an ergänzt den Text. 133

3. No der Party schreift d’Jennifer enger Frëndin e Message. 
Wat schreift hatt? Wat mengt Dir? Schreift e klengen Text.

Salut Jackie!  
Ech si grad heemkomm, dem Philip seng Party war mega! 
Ech hu vill fei Leit kenne geléiert. Muer de Mëtteg treffe 
mer eis am Stater Park. Hues du Zäit a Loscht, fir och ze 
kommen? DK!

Zum Beispill:

 Hey Philip, super Party !
 Merci Dennis. Schéin, dech emol erëm ze gesinn.
 Jo, dech och. Mä et war net einfach, fir heihinner ze   

 kommen.
 Ah sou?
 Jo, ech hunn net opgepasst a sinn an e Sens interdit eragefuer.  

 Ee Gléck huet kee mech gesinn!
 Oh mei. Mä elo bass du jo hei.
 Jo. An ech muss soen, du hues wierklech e flott Appartement.
 Merci, ech si ganz frou hei. Hues de meng zwee    

 Matbewunner scho kenne geléiert?
 Jo, zwee ganz sympathesch Kärelen. Sinn deng Noperen   

 och esou fein?
 Jo, bis elo hat ech nach kee Problem.
 Dann hues du Chance, mäin Noper mécht mech geckeg.  

 Hie kënnt nuets heem an da mécht hie vill Kaméidi am  
 Gank.

 Hues du dann net reklaméiert?
 Dach. Et ass dann e puer Deeg roueg an duerno passt hien  

 erëm net méi op. Mä an engem Mount plënnert hien, dann  
 hunn ech endlech meng Rou.

 Wie weess, vläicht ass deen nächsten Noper nach méi   
 schlëmm.

 Villmools Merci fir däin Optimismus! 
 Salut, dir zwee. 
 Hey Jennifer. An, hues de dem Philip säin Zëmmer scho   

 gesinn?
 Nee, nach net. Kann ech et eng Kéier kucke goen?
 Jo sécher, komm mat. 
 Elo hat ech bal vergiess, hei ass däi Kaddo.

 Eng japanesch Téikan! Flott, Merci! Ech stelle  
 se am beschten hei op den Dësch.

 Nee, stell se op d’Regal, do gesäit ee se besser.  
 A réckel den Dësch e bëssen no lénks, dann  
 hues de méi Plaz. 

 Ok Chef!
 Wat kann ech soen, ech sinn ebe Perfektionist.  

 Kanns de déi Mauer do net rout oder orange  
 usträichen?  

 Nee, mir däerfe keng grouss Verännerungen am  
 Zëmmer maachen. Mä egal, mir gefält et esou.

 Hm. Du muss eng Kéier bei mech kommen.  
 Ech hunn eng rout Mauer an der Stuff an eng  
 mof Mauer am Schlofzëmmer. E bësse Faarf  
 muss sinn!


